
Republika e Kosovës
   Republika Kosovo-Republic of Kosovo

  Kuvendi - Skupština – Assembly
Legjislatura IV

Sesioni vjeshtor
Komisioni për Mbikëqyrjen e Financave Publike

Mbledhja nr. 27
Prishtinë, më  17 dhjetor  2013, në orën 10:00, salla S-II
Ndërtesa e Kuvendit të Kosovës 
P R O C E S V E R B A L

I MBLEDHJES SË KOMISIONIT PËR MBIKËQYRJEN E FINANCAVE PUBLIKE

Në mbledhje morën pjesë: Ali Sadriu, Ramiz Lladrovci, Murselj Haljilji, Afrim Hoti, Albert Kinolli, Bali Muharremaj, Valbona Dibra dhe Adem Grabovci.
Mungoi: Imri Ahmeti. 
Stafi Mbështetës i Komisionit: Fatime Qorri, koordinatore e Komisionit, Mehmet Simnica, zyrtar i fushës në Komision dhe Saranda Kelmendi, praktikante. 
Mbledhjen e kryesoi: Ali Sadriu, kryetar i Komisionit.
Në këtë mbledhje u propozua ky

Rend i ditës:

1. Miratimi i rendit të ditës;

2. Miratimi i procesverbalit të mbledhjes së mbajtur më 10.12.2013;

3. Shqyrtimi i rekomandimeve lidhur me raportet e auditimit në sektorin e shëndetësisë;
4. Të ndryshme.

Kryesuesi konstatoi se janë plotësuar kushtet për fillimin e punës dhe e hapi mbledhjen me shqyrtimin e pikës së parë të rendit të ditës.

1. Miratimi i rendit të ditës

Kryetari konstatoi se Komisioni për Mbikëqyrjen e Financave Publike, njëzëri miratoi rendin e ditës pa ndryshime.
2. Miratimi i procesverbalit të mbledhjes së Komisionit, të mbajtur më 10.12.2013

Kryetari konstatoi se Komisioni për Mbikëqyrjen e Financave Publike e miratoi njëzëri, pa vërejtje, procesverbalin e mbledhjes së Komisionit, të mbajtur më 10 dhjetor 2013. 

3. Shqyrtimi i rekomandimeve lidhur me raportet e auditimit në sektorin e shëndetësisë
Kryetari – Theksoi se Komisioni ka shqyrtuar Raportet e auditimit në Ministrinë e Shëndetësisë(MSH), Agjencinë Kosovare për Produkte Medicinale(AKPM), Qendrën Klinike Universitare të Kosovës (QKUK) dhe Raportin e auditimit për menaxhimin e mbeturinave medicinale, për vitin e përfunduar më 31 dhjetor 2012. Propozoi që këto raporte të procedohen në mbledhje plenare për shqyrtim. Po ashtu propozoi që bashkë me këto raporte të procedohen edhe këto rekomandime: Ministria e Shëndetësisë të hartojë plan- veprimi për adresimin e rekomandimeve të dhëna nga ZAP, sipas raporteve të auditimit dhe të njëjtin ta procedojë në KMFP. Ministria e Shëndetësisë me raport me shkrim të njoftojë KMFP si vijon:
Planet për menaxhim të mbeturinave në institucionet shëndetësore. Emërimin e peronave përgjegjës për procesin e menaxhimit dhe trajtimit të mbeturinave për të gjitha institucionet shëndetësore, sipas kritereve të përcaktuara. Emërimi i komisioneve për menaxhimin e mbeturinave të rrezikshme për të gjitha institucionet shëndetësore. MSH dhe MMPH të instalojë një sistem të integruar për menaxhimin dhe asgjësimin e mbeturinave për nevojat e institucioneve shëndetësore. Lidhur me këtë MSH dhe MMPH të njoftojë KMFP me raport me shkrim në afat prej 6 muajsh. Lidhur me instalimin e pajisjeve ishte i mendimit që rekomandimi të jetë si vijon: të bëhet instalimi i aparaturave të nevojshme për asgjësimin e mbeturinave medicionale. Kjo për faktin se ky instalim është shumë i shtrenjtë. MMPH të gjejë një zgjidhje të përhershme për deponimin e mbeturinave toksike deri në asgjësimin final të tyre, sipas rekomandimeve të ZAP-it. Lidhur me këtë MMPH të njoftojë KMFP me raport me shkrim në afat prej 6 muajsh. QKUK në afat prej një muaji të dorëzojë planin e veprimit për adresimin të rekomandimeve të  ZAP-it. 
Ramiz Lladrovci- Ishte i mendimit që rekomandimi për MMPH t`i drejtohet vetëm MMPH, jo përmes MSH, sepse ka të bëje vetëm me MMPH. 

Valbona Dibra- Propozoi që rekomandimeve t’i shtohet edhe auditimi i performancës në  QKUK. Kjo për arsye se Kuvendi dhe opinioni duhet të njoftohet lidhur me cilësinë e shërbimeve që ofrohen në QKUK. Komisioni në vazhdimësi ka kërkuar auditime të performancës, mirëpo ZAP si duket në mungese të kuadrit adekuat ka hezituar të bëjë auditime të tilla. Edhe në takimin me ministrin e shëndetësisë, ka kërkuar auditim gjithëpërfshirës për QKUK, por duke pasur parasysh ndoshta kapacitetet e ZAP-it tani jam fokusuar në dy çështje me tepër rëndësi për qytetarin. Auditimi i ZAP-it është fokusuar më tepër në prokurim, por është shumë më rëndësi të auditohet shërbimi që ju ofrohet qytetarëve dhe furnizimi me barna, shpërndarja e barnave brenda QKUK-së dhe shpërndarja te pacientët. Duhet gjetur zinxhirin se ku po përfundojnë ato barna. Blihen, shpërndahen në QKUK dhe shpërndahen te pacienti pa afat. Nuk duhet kontestuar profesionalizmin e mjekeve tanë. Diagnozat e tyre janë të pranuara ndërkombëtarisht, por problemi qëndron në shërbimin që i ofrohet qytetarit. Ndahen mjetet në MSH për furnizim me barna dhe me ato barna furnizohet QKUK. Pacientëve ju shpërndahen barna me afat të skaduar. Kjo kërkon një auditim. Ne nuk kemi informacione dhe mu për këtë arsye që nuk kemi informacione. Ne na duhet një informatë zyrtare se si është gjendja. Këtë mund të na ofroj vetëm një auditim i perfomancës. 

Ramiz Lladrovci- Ishte i mendimit që pjesë e rekomandimeve të jetë edhe rekomandimi me të cilën QKUK të paraqet një plan të pagesës së obligimeve të papaguara. Kjo për faktin se, QKUK nuk ka paraqitur një vlerë të obligimeve të papaguara. 
Kryetari- Së pari duhet të bëhet auditim me shfrytëzimin e pajisjeve medicinale. Ka mungesë të reagencave, filmave etj. Pastaj prokurimi i furnizimit me barna. Duhet të kemi parasysh që furizimi në QKUK me barna bëhet vetëm për nevoja urgjente, ndërsa furnizimi i rregullt bëhet me procedura të prokurimit nga MSH-ja. Shpërndarja e barnave me afat të skaduar është vepër penale dhe lidhur me këtë duhet ndjekur një procedurë tjetër. Propozoi që auditimi të bëhet për furnizimin me barna të të gjitha spitaleve në Kosovë. Duhet pasur parasysh që stafi profesional është i nivelit profesional, por problemet në shëndetësi janë të një natyre tjetër. 

Ramiz Lladrovci- Tha se në auditimin e performacës për furnizim me barna hyjnë edhe mungesa e stendave, reagencave etj. Kërkesa për auditim të performances është shumë i arsyeshëm. Kjo është e nevojë e domosdoshme. Ne kemi thënë se është e nevojshme për auditim të performancës edhe për MPB edhe për MASHT dhe të të gjitha OB-ve të tjera për të cilat ne vlerësojmë që duhet shkuar me tutje, për të pasur një pasqyrë mbi gjendjen. 

Artan Venhari- Sa i përket performancës së përgjithshme -trajtimi i pacientëve duhet pasur parasysh që për një auditim të tillë duhet evidentuar se ku janë problemet. Kemi pasur edhe më herët auditim të performancës rreth furnizimit me barna, ZAP mund t`i kthehet sërish kësaj. Edhe auditimin e ri sa i përket sistemit të prokurimit në tërë sistemin shëndetësor, pastaj me shfrytëzimin e pajisjeve, shkojnë në të njëjtin drejtim, në atë të pacientit. Perforamanca duhet shikuar se çka është problemi dhe si duhet zgjidhur atë. Gjithmonë duke marrë për bazë sugjerimet e Komisionit. 

Valbona Dibra- E kemi parasysh që të gjitha auditimet ndikojnë në vlerësimin se çfarë  shërbimi po merr qytetari. Por, jemi të interesuar për një auditim me fokus të drejtpërdrejtë “shërbimi që merr qytetari” dhe “furnizimi me barna”. Është domosdoshme të përcillet zinxhiri i kësaj problematike. 

Kryesuesi konstatoi se Komisioni për Mbikëqyrjen e Financave Publike, njëzëri nxori këtë

Përfundim

Raporti i auditimit të Ministrisë së Shëndetësisë, Agjencia Kosovare për Produkte Medicinale, Qendrës Klinike Universitare të Kosovës dhe Raporti i auditimit mbi menaxhimin e mbeturinave medicinale, për vitin e përfunduar më 31 dhjetor 2012, procedohen për shqyrtim në mbledhje plenare. 

Kryesuesi konstatoi se Komisioni për Mbikëqyrjen e Financave Publike, njëzëri ka vendosur që Kuvendit t`i 

REKOMANDOJ

1. Ministria e Shëndetësisë, në afatin prej një muaji, të hartojë plan veprimi për adresimin  e rekomandimeve të dhëna nga Zyra e Auditorit të Përgjithshëm, sipas  raporteve të auditimit dhe të njëjtin ta procedojë në Komisionin për Mbikëqyrjen e Financave Publike. 

2.  Ministria e Shëndetësisë, në afatin prej tre muajve, me raport me shkrim të njoftojë Komisionin për Mbikëqyrjen e Financave Publike si vijon: 

· Planet për menaxhim të mbeturinave në institucionet shëndetësore;
· emërimin e personave përgjegjës për procesin e menaxhimit dhe trajtimit të mbeturinave për të gjitha institucionet shëndetësore, sipas kritereve të përcaktuara; 

· emërimin e komisioneve për menaxhimin e mbeturinave të rrezikshme, për të gjitha institucionet shëndetësore.

1. Ministria e Shëndetësisë dhe Ministria e Mjedisit dhe Planifikimit Hapësinor, të  instalojnë sistem të integruar për menaxhimin dhe asgjësimin e mbeturinave në institucionet shëndetësore. Lidhur me këtë Ministria e Shëndetësisë dhe MMPH të njoftojnë Komisionin për Mbikëqyrjen e Financave Publike, me raport me shkrim, në afatin prej 6 muajsh. 

3. Ministria e Mjedisit dhe Planifikimit Hapësinor, të gjejë një zgjidhje të përhershme për deponimin të mbeturinave toksike deri në asgjësimin final të tyre, sipas standardeve. Lidhur me këtë Ministria e Mjedisit dhe Planifikimit Hapësinor, të njoftojnë Komisionin për Mbikëqyrjen e Financave Publike me raport me shkrim, ne afatin prej 6 muajsh. 

4. Qendra Klinike Universitare e Kosovës, në afatin prej një muaji, të dorëzojë planin e veprimit për adresimin e rekomandimeve të Zyrës së Auditorit të Përgjithshëm.

5. Zyra e Auditorit të Përgjithshëm, të bëjë auditimin e performancës në sistemin shëndetësorë lidhur me:

· Shërbimin që ju ofrohet qytetarëve;
· furnizimin me barna dhe shpërndarja e tyre te pacientët;
· shfrytëzimin e pajisjeve medicinale, përfshirë këtu defektet, mungesa e reagencave, filmave, stendave etj. 

6. Agjencia Kosovare për Produkte Medicinale (AKPM), në afatin prej 3 muaj, me plan veprimi të njoftojë Komisionin për Mbikëqyrjen e Financave Publike, lidhur me zbatimin e rekomandimeve të ZAP-it, përkatësisht me afatin kohor për zbatim të këtyre rekomandimeve dhe personat përgjegjës për zbatim të tyre. 

Arsyetimin e Rekomandimit e paraqet, deputeti Ali Sadriu, kryetar i Komisionit.

5. Të ndryshme

Ramiz Lladrovci – Njoftoi Komisionin me planin për shqyrtimin e Projektligjit për auditorin e Përgjithshëm dhe Zyrën Kombëtare të Auditimit të Republikës së Kosovës. Takimet orientimisht do të mbahen më 20, 22, 27 janar 2014 dhe më 3 shkurt 2014. Më 22 janar 2014, grupi punues planifikon të mbajë takim me të interesuarit për këtë Projektligj, në mënyrë që të marrë informacionet, ose interesimet e tyre. Lidhur me të gjitha aktivitetet, grupi punues ta mbajë të njoftuar Komisionin. 

Mbledhja përfundoi në orën  11:40.

E përgatiti:

Njësia për Mbështetjen e Komisionit.          

                                                                                                          Kryetari i Komisionit

      Ali Sadriu

